Nafarroako Parlamentuko Mahaiak, 2016ko abenduaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkeztutako galdera, Nasuvinsaren industriarako lurzoruari edo etorkizunean industria-erabilera emateko lurzoruari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko abenduaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako foru parlamentari Luis Zarraluqui Ortigosa jaunak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri:

NASUVINSAren industriarako lurzoruari edo etorkizunean industria-erabilera emateko lurzoruari buruzko ezaguera zehatza izateko, gai horren honako alderdiei buruzko galdera hau onartzea eta izapidetzea eskatzen dut, Nafarroako Gobernuak idatziz erantzun dezan:

1. Salmentarako baliagarri dagoen industria-lurzoruaren azalera (jada urbanizatua), urbanizatu gabeko industria-lurzoru urbanizagarria edo industria-lurzoru gisa sustatzeko erreserban dagoen lurzoru urbanizaezina, Nasuvinsa enpresaren titulartasunekoa, eta horien kokalekua, herriz herri.

2. Aipatutako lurzoru horietako bakoitzaren unitate-balioa, sozietatearen onetsitako azken kontuen balantzean, honako egoera-mota hauen arabera:

a. Lurzoru urbanizaezin gisa sailkatua.

b. Urbanizatu gabeko lurzoru urbanizagarri gisa sailkatua.

c. Eraiki gabeko lurzoru urbanizagarria.

d. Eraikitako lurzoru urbanizagarria.

Iruñean, 2016ko abenduaren 1ean

Foru parlamentaria: Luis Zarraluqui Ortigosa

